
ABSTRAK 

Dengan semakin berkembangnya teknologi pada masa kini, banyak aplikasi mudah alih telah 

dibangunkan untuk memudahkan semua orang dan juga menambahbaikan dalam servis 

khidmat pelanggan. Kakitangan UKM mempunyai masalah apabila ingin menggunakan 

perkhidmatan kenderaan rasmi yang telah disediakan oleh pihak pengurusan. Untuk mengatasi 

masalah ini, Aplikasi Mudah Alih Pengurusan Kenderaan Rasmi UKM telah dicadangkan. 

Aplikasi mudah alih ini adalah sebuah platform yang memudahkan kakitangan UKM untuk 

membuat tempahan kenderaan rasmi UKM melalui atas talian. Aplikasi ini memfokuskan 

kepada pemandu rasmi UKM untuk mengambil dan menghantar kakitangan UKM yang 

membuat tempahan ke destinasi yang ingin dituju. Aplikasi ini bekerjasama dengan aplikasi 

untuk bahagian pengguna iaitu “Aplikasi Penggunaan Kenderaan Rasmi UKM”. Selain itu, 

aplikasi ini akan menyimpankan rekod setiap permohonan seperti kriteria tersebut. Aplikasi ini 

juga akan menghubungkan dengan 'Google Maps' untuk menunjukkan di mana pemandu, 

kakitangan dan tempat yang ingin dituju. Metodologi yang digunakan untuk membangunkan 

aplikasi ini adalah model air terjun. Hasil pembangunan aplikasi ini, pemandu rasmi UKM 

dapat menguruskan penggunaan kenderaan rasmi dengan lebih baik. 

Aplikasi mudah alih adalah sebuah perisian aplikasi direka untuk digunakan di peranti mudah 

alih seperti telefon pintar dan komputer tablet. Istilah “app” adalah singkatan istilah 

“application software” dalam bahasa Inggeris. Ia telah menjadi sangat popular, dan pada tahun 

2010 telah disenaraikan sebagai “Word of the Year” oleh Persatuan Dialek Amerika.  

 Aplikasi Mudah Alih Pengurusan Kenderaan Rasmi UKM adalah sebuah aplikasi untuk 

memudahkan pemandu rasmi dan kakitangan UKM menyelesaikan masalah kenderaan rasmi 

yang disediakan oleh UKM dengan mudah dan pantas. Aplikasi mudah alih ini memfokuskan 

kepada pemandu rasmi menerima permohonan yang dibuat oleh kakitangan UKM untuk 

menuju ke sesuatu destinasi.  

 Peranan aplikasi ini adalah sebagai satu platform atas talian untuk pemandu rasmi 

mengambil kakitangan tersebut di lokasi yang telah dikenalpasti oleh aplikasi dan menghantar 

kakitangan tersebut ke destinasi yang diminta olehnya. 

 Dengan visi Universiti Kebangsaan Malaysia (UKM) bertekad menjadi Universiti 

terkehadapan yang mendahului langkah masyarakat dan zamannya bagi membentuk 

masyarakat dinamik, berilmu dan berakhlak mulia, Aplikasi Mudah Alih Pengurusan 

Kenderaan Rasmi UKM telah bersedia untuk memartabatkan visi serta mencipta sejarah baharu 

yang luar biasa. 

2 PERNYATAAN MASALAH 

Pihak pengurusan UKM telah menyediakan pekhidmatan kenderaan rasmi kepada pihak 

kakitangan untuk menggunakan perkhidmatan tersebut untuk tujuan rasmi seperti mesyuarat, 

latihan, kursus dan sebagainya di dalam ataupun di luar UKM. Selain itu, perkhidmatan 

kenderaan rasmi ini perlulah dimohon seawal mungkin sekurang-kurangnye 3 hari sebelum 

ingin menggunakan khidmat tersebut.  

Dengan berkuatkuasanya polisi penggunaan kenderaan rasmi yang baru iaitu penggunaannya 

terhad kepada 10 kali penggunaan bagi setiap fakulti, pusat dan juga institut, ramai kakitangan 

menggunakan kenderaan mereka sendiri untuk menjalankan aktiviti-aktiviti ataupun urusan 

rasmi di luar dan di dalam UKM. Keadaan ini, lebih membebankan kakitangan yang terpaksa 

menggunakan kenderaan sendiri apabila tuntutan perjalanan untuk rasmi tersebut tidak dapat 

di luluskan oleh pihak pengurusan UKM. Tambahan pula, kekangan tempat letak kenderaan 

yang terhad di dalam kampus UKM terutamanya sekitar bangunan canselori, pusanika dan juga 

kampus UKM di hospital cheras. 

 

3 OBJEKTIF KAJIAN 

Objektif kajian ini adalah menyediakan platform kepada pemandu kenderaan rasmi 

UKM yang akan  menggunakan perkhidmatan tersebut untuk aktiviti ataupun urusan rasmi. 

Selain itu, membangunkan aplikasi bagi memenuhi keperluan pemandu kenderaan rasmi 

UKM. 

 

4 METOD KAJIAN 

Aplikasi ini akan mengunakan model air terjun kerana produk ini akan direka bentuk, 

diamalkan dan diuji pada setiap peringkat sehingga produk dihasilkan. Metodologi ini dipilih 

kerana aktiviti yang dilakukan untuk membangunkan projek ini adalah mengikut turutan. 

Metodologi ini terdiri daripada 5 fasa iaitu fasa perancangan, fasa analisis, fasa reka bentuk, 

fasa implementasi dan fasa pengujian. Pemilihan model ini dilakukan adalah kerana fasa-

fasanya adalah berjujukan dimana pengeluaran fasa pertama mengalir ke fasa kedua dan 

seterusnya linear. Selain itu, model air terjun juga mudah dipantau kemajuannya.  

4.1   Fasa Perancangan 

Fasa ini melibatkan proses pengenalpastian masalah, objektid, persoalan kajian dan 

menentukan skop. Langkah seterusnya adalah sorotan kesusasteraan yang melibatkan 

pengumpulan, pencarian dan pembacaan jurnal dan kajian lepas bagi mencetus idea dan 

ispirasi. Contoh topik yang berkaitan dikaji terutama berkaitan dengan konsep reka bentuk dan 

gaya sistem perkhidmatan teksi yang sedia ada. Penggunaan internet untuk mencapai maklumat 

berkaitan. Maklumat dikumpul, distruktur dan disintesis dan dipersembah secara kritis dan 

kreatif dalam fasa analisis. 

4.2   Fasa Analisis 

Fasa ini melibatkan analisis dan tafsiran maklumat yang dikumpul dalam fasa perancangan. 

Analisis tentang kesesuaian topik dan menilai kepentingan untuk menjalankan kajian ini 

dilakukan. Selain daripada itu, analisis tentang perkakasan dan perisian juga dijalankan untuk 

memastikan perkakasan dan perisian yang sedia ada adalah sesuai untuk membangun projek 

ini. 

 

4.3   Fasa Reka Bentuk 

Fasa ini merupakan fasa yang penting dalam keseluruhan projek, Fasa ini melibatkan 

beberapa proses penting, iaitu mereka bentuk dan juga menghubungkan pembangunan ‘front-

end’ dan pembangunan ‘back-end’ . Bagi pembangunan ‘front-end’, tertumpu kepada antara 

muka manakala bagi pembangunan ‘back-end’ lebih tertumpu kepada  

4.4   Fasa Pengujian 

Fasa pengujian dijalankan setelah sistem berjaya dibangunkan bagi menguji kebolehgunaan 

sistem. Kajian dilaksanakan untuk menguji hubungan antara sistem yang dibangunkan dengan 

Aplikasi Penggunaan Kenderaan Rasmi UKM. Pengujian bertujuan untuk memastikan semua 

fungsi berfungsi dan berkomunikasi dengan baik.  

Selain itu, pengujian ini dilakukan bagi mengenal pasti ralat dan kelemahan sistem 

supaya dapat diperbaiki dan ditambah baik. Pengujian ini dapat menentukan keupayaan sistem. 

Sistem ini diuji sama ada dapat berfungsi dengan baik atau sebaliknya. 

 

 

 

 

 

 

 

5 HASIL KAJIAN 

Bahagian ini membentangkan hasil daripada proses pembangunan visualisasi sistem Aplikasi 

Mudah Alih Pengurusan Kenderaan Rasmi Ukm. Perlaksanaan sistem ini ditunjukkan melalui 

paparan antaramuka yang telah dihasilkan semasa proses pembangunan sehingga terhasilnya 

sistem yang berfungsi dan mencapai objektif yang dikehendaki. Pengujian kefungisan sistem 

juga berjaya dilaksanakan seperti yang dijelaskan pada bab pembangunan dan pengujian 

sistem. 

 

Antara muka menerima permohanan dari 

kakitangan UKM 

Penerangan 

 

 

 

Antara muka yang menunjukkan 

notis dan mengeluarkan bunyi 

apabila tempahan dibuat kepada 

pemandu. 

Antara muka destinasi yang dimohon Penerangan 

 

 

 

Antara muka yang 

menunjukkan destinasi 

yang dimohon oleh 

Kakitangan UKM. 

Antara muka laluan yang perlu diambil  Penerangan 

 

 

 

Antara muka yang 

menunjukkan laluan yang perlu 

diambil untuk sampai ke 

Kakitangan UKM 

Antara muka pembatalan permohonan 

dari Kakitangan UKM. 

Penerangan 

 

 

 

Antara muka yang menunjukkan 

pembatalan permohonan dari 

Kakitangan UKM. 

Antara muka paparan laporan Penerangan 

 

 
 

 

Antara muka yang 

menunjukkan paparan laporan. 

  

 

 

 

6 KESIMPULAN 

Aplikasi Mudah Alih Pengurusan Kenderaan Rasmi UKM akan dapat membantu Kakitangan 

UKM menggunakan perkhidmatan kenderaan rasmi dengan mudah tanpa perlu melalui proses-

proses yang menyusahkan. Kemudahan ini memainkan peranan penting dalam mencapai visi 

UKM yang bertekad untuk menjadi Universiti terkehadapan yang mendahului langkah 

masyarakat dan zamannya bagi membentuk masyarakat dinamik, berilmu dan berakhlak mulia, 

Aplikasi Mudah Alih Pengurusan Kenderaan Rasmi UKM telah bersedia untuk memartabatkan 

visi serta mencipta sejarah baharu yang luar biasa. 

 Dengan menggunakan perkhidmatan kenderaan rasmi UKM, para Kakitangan UKM 

dapat mengelakkan daripada kekangan tempat letak kenderaan yang terhad di dalam kampus 

UKM terutamanya sekitar bangunan canselori, pusanika dan juga kampus UKM di hospital 

cheras. 

